
Организацијата од Загреб – Хрватска е организатор на меѓународниот гастро натпревар за лица соUNUO

попреченост , чија цел да се зголеми видливоста и да се зголемува свеста за способноститеCUPI'S SPOON

на лицата со попреченост. Натпреварот годинава ќе се одржува во 40 земји во Европа, а во нашата

држава се одржа на 27 февруари 2024 година во дворот на католичката катедрална парохија Пресвето

Срце Исусово во Скопје.

Учество на на меѓународен кулинарски натпревар

за лица со попреченост CUPI'S SPOON

Учество на на меѓународен кулинарски натпревар

за лица со попреченост CUPI'S SPOON

На овој натпревар учествуваа и корисници на дневните центри на РЦПЛИП – ПОРАКА од Скопје и Штип.

Тие, во изминатиот период, се подготвуваа под менторство на Шеф Марк Де Јонг креирајќи интересни

рецепти. На денот на натпреварот, шесте корисници успешно се претставија на кулинарскиот натпревар.

Секој од нив беспрекорно го подготви и презентираше својот рецепт, а жири комисијата беше

презадоволна од нивните кулинарски креации.

Горди сме на целиот труд и посветеност на нашите корисници и им честитаме за беспрекорните

презентации под менторство на нашиот пријател и поддржувач Шеф Марк.

Март 2024 г.

 „За да обезбедиме повеќе и подобри можности за лицата со 
попреченост во државата, воспоставуваме континуирана комуникација 
со здруженијата и организациите кои ги застапуваат. Тоа е нешто што 
недостасувало во изминатите неколку години, а всушност не можете 
нешто да смените на подобро, ако во креирањето на промените не ги 
вклучите луѓето што се соочени со одреден предизвик за кој се бара 
решение“.
 Ова го истакна министерот за труд и социјална политика Ѓоко 
Велковски по денешната средба со претставниците на Републичкиот 
центар за поддршка на лица со интелектуална попреченост – ПОРАКА, 
на која се дискутираше за тековните проблеми со кои се соочуваат овие 
лица и активностите кои двете страни би ги преземале во иднина со цел 
унапредување на инклузивноста на општеството.
 „Кога ќе разговарате со лицата со попреченост, сфаќате 
дека тие имаат многу способности, а за жал малку можности им се 
понудени. Затоа, давам целосна поддршка на овие наши сограѓани 
и се заложувам тие повеќе да бидат интегрирани во општествените 
процеси, да го искористат својот полн потенцијал, да знаат дека вредат 
и имаат придонес во развојот на државата“, рече Велковски.
 
 Министерот потенцираше дека дијалогот со РЦПЛИП – ПОРАКА 
кој одбележува 60 години постоење, но и со другите организации на 
лицата со попреченост допрва ќе се интензивира, а првичната цел е 
унапредување на законската регулатива со која целосно ќе се овозможат 
сите права кои им следуваат согласно меѓународните конвенции кон кои 
имаме пристапено.
 Велковски нагласи и дека се разгледуваат можности во скоро 
време да се зголемат дел од паричните надоместоци кои им следуваат 
на лицата со попреченост. 

Преземен текст од www.mtsp.gov.mk, 09.02.2024
Министерот за труд и социјална политика го посети дневниот 
центар на РЦПЛИП - ПОРАКА во Скопје (Аеродром)   

Се заложуваме за обезбедување повеќе 
и подобри можности за лицата со 

попреченост

Активности на РЦПЛИП – ПОРАКА 

Програмски активности на РЦПЛИП – ПОРАКА во 2024 година

Републичкиот центар за поддршка на лица со интелектуална попреченост  - ПОРАКА во 2024 година ќе 
продолжи со реализација на активностите кои произлегуваат од поставените цели и принципи на делување. 

 Републичкиот центар за поддршка на лица со 
интелектуална попреченост  - ПОРАКА во 2024 година ќе 
продолжи со реализација на активностите кои произлегуваат 
од поставените цели и принципи на делување. Програмските 
активности на РЦПЛИП – ПОРАКА се базираат и се во насока 
на процесот на имплементација на Конвенцијата на ОН 
за правата на лицата со попреченост, како исклучително 
значаен документ кој има правно-обврзувачки карактер за 
државите кои го имаат ратификувано. Референтен документ 
кој РЦПЛИП – ПОРАКА ќе го користи во своето делување 
ќе бидат Заклучните согледувања за имплементацијата на 
Конвенцијата на ОН за правата на лицата со попреченост, 
кој Комитетот на ОН за правата на лицата со попреченост 
го упати кон Република Северна Македонија за време 
на септемвриската сесија на Комитетот во 2018 година. 
РЦПЛИП – ПОРАКА имаше и ќе има значајна улога во сите 
процеси кои се однесуваат на Конвенцијата. 
 Во таа насока, РЦПЛИП - ПОРАКА и во 2024 година 
продолжува со редовните активности за застапување 
на правата на лицата со интелектуална попреченост 
и унапредување на законската рамка во областите на 
социјална заштита, образование, здравствена заштита и 
здравствено осигурување, вработување, наметнувајќи ги 
усвоените приоритети на своето членство како неопходни 
промени за унапредување на правата на лицата со 
интелектуална попреченост. Како основен инструмент 
за лобирање и застапување ќе се користи Извештајот на 
РЦПЛИП – ПОРАКА за напредокот во имплементација на 
Конвенцијата на ОН за правата на лицата со попреченост во 
изминатата деценија од нејзината ратификација, насловен 
„10 години потоа“.

 Една од основните активности на РЦПЛИП – 
ПОРАКА е одржување, развивање и унапредување на 
работата во социјалните сервисни служби во местото на 
живеење. Активностите во оваа област се насочени во 
два правци: кон одржување на континуитет во работата 
на оформените социјални сервисни служби (дневни 
центри и социјални клубови) за лица со интелектуална 
попреченост и кон создавање на услови за промовирање 
на други видови на сервисни служби, особено мали групни 
домови и служби за организирано живеење со поддршка 
на лица со интелектуална попреченост кои ќе ги напуштаат 
резиденцијалните институции како резултат на процесот 
на деинституционализација. Во текот на 2024 година, 
РЦПЛИП – ПОРАКА ќе продолжи со иницирање пред 
локалните самоуправи, со цел активно да учествуваат во 
процесот на одржливоста и отворањето на нови сервисни 
служби во своите општини, согласно Законот за локална 
самоуправа. Воедно, РЦПЛИП - ПОРАКА ќе продолжи и 
со иницијативата за оформување на систем од сервисни 
служби за интервенција во раното детство. Ставот на 

РЦПЛИП – ПОРАКА е дека е неопходно воспоставување на 
позитивен модел на поддршка на семејствата кои имаат 
деца со интелектуална попреченост. Постоењето на вакви 
сервисни служби во кои родителите и децата ќе добијат 
директна психо-социјална поддршка во најрана детска 
возраст е основа за понатамошна работа за развивање 
на потенцијалот на децата со интелектуална попреченост 
и нивна инклузија во редовниот систем од рана детска 
возраст.    
 Во текот на 2024 година, РЦПЛИП – ПОРАКА ќе 
продолжи со иницијативата за подобрување на условите 
за лиценцирање на здруженијата кои обезбедуваат дневни 
услуги. РЦПЛИП – ПОРАКА предлага да се спроведе ревизија 
на правилникот со вклучување на здруженија кои имаат 
искуство во давањето на дневни услуги, со цел истиот да 
овозможи: 
- Минимум реално остварливи стандарди кои ќе бидат 

неопходни да се исполнат од страна на секое здружение.
- Поголема флексибилност на критериумите и можност 

за диференцијација според целни групи, особено кога 
станува збор за дневни центри за различни групи на лица 
со попреченост, бидејќи не е соодветно истите стандарди 
да важат за различни групи.

      Активности на РЦПЛИП – ПОРАКА 

- Поголема насоченост кон квалитетот на процесот на 
давање на услугата, согласно современите рамки за 
квалитет на социјални услуги, преку воведување на 
одредби кои ќе го регулираат индивидуалниот пристап 
и личното планирање, употреба на современи методи и 
техники за работа, како и вклучувањето на корисниците 
во процесот на планирање и давање на услугата.  

 Унапредувањето на законските можности за 
остварување на човековите права на лицата со интелектуална 
попреченост е редовна и континуирана активност на 
РЦПЛИП – ПОРАКА. Во 2024 година особено внимание ќе се 
посвети на процесот на имплементација на Конвенцијата на 
ОН за правата на лицата со попреченост, како исклучително 
значаен документ кој има правно-обврзувачки карактер 
за државите кои го ратификувале. Истовремено, РЦПЛИП 
– ПОРАКА ќе продолжи да го користи извештајот за 
напредокот во имплементација на Конвенцијата на ОН 
за правата на лицата со попреченост „10 години потоа“ 
како инструмент за лобирање пред институциите кои се 
одговорни за остварување и унапредување на човековите 
права на лицата со интелектуална попреченост. Во 2024 
година, РЦПЛИП – ПОРАКА активно ќе придонесува за 
имплементација на новата Национална стратегија за права 
на лицата со попреченост 2023 – 2030. Во процесот на 
подготовка на стратегијата, РЦПЛИП – ПОРАКА се залагаше 
за сериозни решенија преку конкретни, остварливи мерки и 
активности, базирани на реални согледувања на потребите, 
кои ќе бидат дизајнирани во соработка со организациите на 
лицата со попреченост.  РЦПЛИП – ПОРАКА како членка на 
ЕАСПД – Европска асоцијација на обезбедувачи на сервисни 
служби за лица со попреченост, е директно вклучена во 
донесувањето и спроведувањето на низа важни акти на 
ниво на Европа, како што е Европска стратегија за лица со 
попреченост 2021 – 2030, која води кон целосно учество 
на лицата со попреченост во општеството. РЦПЛИП – 
ПОРАКА ќе продолжи да ги пренесува европските трендови 
и иницијативи во нашата држава и ќе придонесува за 
актуелизирање на потребата од ефективно прифаќање 
и имплементација на европски документи и развојни 
програми. 
 Во текот на 2024 година, РЦПЛИП – ПОРАКА ќе 
продолжи да имплементира активности поврзани со 
подигнување на јавната свест во однос на потребите и 
правата на лицата со интелектуална попреченост и нивните 
семејства. Овие активности претставуваат програмско 
продолжение на досегашните кампањи на РЦПЛИП – 
ПОРАКА, а ќе бидат насочени кон истакнување на потребата 
од ефективно имплементирање на Конвенцијата на ОН 
за правата на лицата со попреченост, и промовирање на 
правото на достоинствен живот во заедницата за лицата 
со интелектуална попреченост преку соодветни сервисни 
служби. 
 Заради поефективно остварување на програмските 
задачи на локалните организации, дел од редовните 
активности на РЦПЛИП – ПОРАКА се и координација и 
стручно-методолошка поддршка на локалните организации 
за реализација на значајни активности на локално ниво. 
РЦПЛИП – ПОРАКА, во договор со локалните организации, 
ќе пружи директна поддршка во реализацијата на јавни 

настани на локално ниво и состаноци со локални и власти 
и институции. Зајакнувањето на капацитетот ќе се изведува 
и преку организирање на работилници за SWOT анализа 
и стратешко планирање за унапредување на работењето 
на локалните организации и на сервисните служби. Исто 
така, РЦПЛИП – ПОРАКА ќе организира и ќе овозможи 
таргетирано учество на обуки за претставници на локалните 
организации, во зависност од потребите на локално ниво. 
Препознатливоста на РЦПЛИП – ПОРАКА како лидер во 
областа на права за лица со интелектуална попреченост 
континуирано резултира со нови партнерства и заеднички 
активности со организации и институции чии програмски 
активности имаат допирни точки со оние на РЦПЛИП – 
ПОРАКА. Во 2024 година, РЦПЛИП – ПОРАКА ќе продолжи со 
соработката воспоставена на меѓународно ниво со ЕАСПД и 
други асоцијации и ќе учествува во заеднички иницијативи, 
активности и проекти кои произлегуваат од членството 
во овие организации. РЦПЛИП – ПОРАКА, исто така, ќе 
продолжи со спроведувањето на активностите во рамките 
на партнерските проекти кои се реализираат на европско 
ниво. 
 Исто така, издавачката и информативната дејност, 
која е редовна активност на РЦПЛИП – ПОРАКА ќе продолжи 
да се спроведува во 2024 година.
 Програмата за работа на Републичкиот центар за 
поддршка на лица со интелектуална попреченост – ПОРАКА 
за 2024 година е отворена и може да се надополнува во 
текот на нејзината имплементација.  

      Усвоен новиот значаен стратешки документ  

 Националната стратегија за правата на лицата 
со попреченост за периодот 2023-2030 година е 
мултисекторски стратешки документ подготвен во широк 
партиципативен процес, со поддршка на Германското 
друштво за интернационална соработка (ГИЗ). 
 Националната стратегија за правата на лицата со 
попреченост опфаќа девет приоритетни области, одредени 
врз основа на потребите, а усогласени со Конвенцијата 
на ООН за правата на лицата со попреченост (КПЛП) и 
Стратегија за правата на лицата со попреченост 2021-2030 
на Европската Унија. Во секоја од деветте приоритетни 
области се утврдени цели, мерки и активности коишто 
овозможуваат унапредување на правата на лицата со 
попреченост, независност, еднакви можности, квалитет на 
живот, како и градење инклузивно општеството. 

Приоритетните области се:
1. Пристапност
2. Еднаквост, пристап до правда и активно учество во 

јавниот и политичкиот живот
3. Пристап до здравствена заштита
4. Детска, социјална заштита и независно живеење
5. Право на образование 
6. Вработување и право на работа
7. Локални инклузивни заедници
8. Јавна свест 
9. Култура, спорт и рекреација

 Пристапното опкружување, како физичко, така 
и дигитално, претставува основа за остварување на 
правата, независен живот и комплетно учество на лицата 
со попреченост во општеството, на еднаква основа со 
останатите граѓани. Приоритетната област „Пристапност“ 
ги обработува пристапноста во физичката инфраструктура, 
пристапноста во транспортниот систем и дигиталната 
пристапност. Општата стратешка цел предвидува создавање 
пристапна средина за сите лица со попреченост, што ќе 

Национална стратегија за правата на лицата со попреченост 
2023 – 2030

На 26 декември 2023 година, Владата на Република Северна Македонија, на своја седница ја усвои 
Националната стратегија за правата на лицата со попреченост – 2023 – 2030.

овозможи нивно активно учество во сите сегменти од 
јавниот живот. 
 Лицата со попреченост имаат право на заштита 
од сите форми на дискриминација и насилство, еднакви 
можности и пристап до правда, како и активно учество во сите 
сегменти на јавниот и политичкиот живот. Во приоритетната 
област „Еднаквост, пристап до правда и активно учество во 
јавниот и политичкиот живот“, Стратегијата се стреми да 
го промени пристапот кон лицата со попреченост базиран 
на медицински и милосрден модел, во пристап базиран 
на човекови права. Општата стратешка цел на стратегијата 
предвидува до 2030 година, лицата со попреченост 
самостојно да одлучуваат, да ги уживаат своите права на 
еднаква основа со другите, како и активно да учествуваат во 
сите сфери на општествениот живот. 
 Лицата со попреченост имаат право на квалитетна, 
пристапна и достапна здравствена заштита, без дискрими-
нација врз основа на попреченост. Здравствената заштита 
треба да обезбеди превенција, рана идентификација и 
интервенција, здравствена рехабилитација, како и услуги 
коишто ќе ја минимизираат или превенираат појавата 
на дополнителна попреченост, особено кај децата и 
постарите лица. Во приоритетната област „Пристап 
до здравствена заштита“, Стратегијата се стреми да го 
унапреди здравствениот систем за сите граѓани, да ја 
подобри пристапноста на здравствениот систем, како и да 
обезбеди низа специфични здравствени услуги коишто им 
се потребни на лицата со попреченост. 
 Соодветната социјална заштита, заедно со 
вработувањето, е основен предуслов за осигурување 
адекватен приход којшто ќе обезбеди достоинствен 
стандард на живот за лицата со попреченост и нивните 
семејства и ќе ги заштити од сиромаштија. Во приоритетната 
област „Детска, социјална заштита и независно живеење“, 
Стратегијата се стреми да го унапреди системот на детска и 
социјална заштита, во насока на овозможување независно 
живеење на лицата со попреченост. Општата стратешка 

цел предвидува до 2030 година да обезбеди зголемена 
покриеност и пристап до квалитетни услуги за децата и 
лицата со попреченост и нивните семејства, како поддршка 
за независен живот и соодветен стандард  на живеење. 
 Образованието, на индивидуално ниво, овозможува 
развој на потенцијалите, дигнитет и самореализација, а на 
колективно ниво ги поставува темелите на инклузивното 
општество и борба против сиромаштијата. Во приоритетната 
област „Право на образование“, Стратегијата се стреми да 
создаде инклузивно и квалитетно образование, во коешто 
нема место за дискриминација. Тоа образование е базирано 
на човекови права, учениците со попреченост ги гледа 
како еднакви со другите и ги поддржува да постигнуваат 
резултати, да ги реализираат своите потенцијали и да ја 
развиваат својата личност и таленти. Општата стратешка 
цел предвидува во 2030 година државата да обезбеди 
квалитетно инклузивнo образование на сите нивоа и 
можности за доживотно учење за децата и лицата со 
попреченост. 
 Активното учество на лицата со попреченост 
на пазарот на трудот е еден од најдобрите начини да 
се осигура нивната економска независност и социјална 
инклузија. Приоритетната област „Вработување и право 
на работа“ го адресира прашањето на влез на лицата со 
попреченост на пазарот на трудот, обезбедување соодветни 
работни услови и поддршка, задржување на работното 
место и достоинствена работа. Општата стратешката цел се 
однесува на вработувањето и работните односи на лицата 
со попреченост и е насочена кон тоа да осигура активна 
улога на лицата со попреченост на отворениот пазар на труд 
до 2030 година, еднакво со другите. 
 Реалниот живот на граѓаните се случува во 
локалните заедници. Преку јавните локални услуги коишто 
ги обезбедуваат, општините и градовите во голема мера 
влијаат врз квалитетот на живот на сите граѓани, вклучувајќи 
ги и лицата со попреченост. Во приоритетната област 
„Локални инклузивни заедници“, Стратегијата се стреми да 
создаде заедници коишто ги мапираат потребите на лицата 
со попреченост, дизајнираат и спроведуваат соодветни 
политики и обезбедуваат локални услуги коишто одговараат 
на тие потреби, истовремено промовирајќи инклузија, 
остварување на човековите права на лицата со попреченост 
и антидискриминација. Општата стратешка цел во оваа 
приоритетна област предвидува во 2030 година да имаме 
сеопфатни, координирани и кохерентни локални политики 
коишто го подобруваат квалитетот на живот на лицата со 
попреченост. 

 Остварувањето на правата на лицата со попреченост 
мора да биде проследено со унапредување на јавната свест 
на општеството, затоа што со своето однесување, секој 
граѓанин може да придонесе лицата со попреченост да ја 
уживаат еднаквоста за којашто се залага оваа Стратегија. 
КПЛП, како и Унија на еднаквост: стратегијата за правата на 
лицата со попреченост на Европската Унија препорачуваат 
мерки за јакнење на јавната свест, борба против 
стереотипите, предрасудите и штетните практики кон 
лицата со попреченост, но и промовирање на способностите 
и придонесот на лицата со попреченост во општеството. Во 
приоритетната област „Јавна свест“, Стратегијата се стреми 
да ја зајакне свеста за правата на лицата со попреченост, 
да промовира позитивни перцепции, поголема свест за 
придонесот и поголемо присуство на лицата со попреченост 
во медиумите и во јавниот живот. Општата стратешка цел 
во оваа приоритетна област предвидува во 2030 година 
институциите во јавниот сектор, како и сите чинители во 
општеството да имаат развиена свест за попреченоста како 
дел од човековата различност. 
 Пристапните и инклузивни култура, спорт, туризам 
и рекреација играат важна улога во комплетното учество на 
луѓето во општеството. Тие ја зголемуваат благосостојбата 
и им овозможуваат на луѓето, вклучително и на лицата 
со попреченост, да ги искористат и развиваат своите 
потенцијали. Во приоритетната област „Култура, спорт 
и рекреација“, Стратегијата се стреми да ги зголеми 
можностите за лицата со попреченост за активно учество 
во културата, уметноста, спортот и рекреацијата, но и да 
создаде култура на инклузивни културни, рекреативни 
и спортски настани, чијшто важен дел се лицата со 
попреченост. Општата стратешка цел во оваа приоритетна 
област предвидува во 2030 година лицата со попреченост 
да бидат активно вклучени во креирањето содржини и да 
учествуваат во културните, спортските и рекреативните 
активности.
 Стратегијата содржи тригодишен акциски план 
што предвидува краткорочни, среднорочни и долгорочни 
активности со фокус на мерки посебно наменети за лицата 
со попреченост, како и интегрирање на попреченоста во 
различни секторски политики. Активностите во акцискиот 
план исто така се поврзани со соодветните Цели за одржлив 
развој и под-цели, што ќе им помогне на релевантните 
министерства да прибираат податоци за следење на 
спроведувањето на стратегијата. Дополнително, во 
фаза на подготвка е дигитална алатка за следење на 
имплементацијата на стратегијата. 

 Почнувајќи од 2000 година, Републичкиот центар 
за поддршка на лица со интелектуална попреченост 
– ПОРАКА е активно вклучен во создавањето на 
услови за спроведување на реформскиот процес на 
деинституционализација во нашата држава, односно 
превенција од институционализација преку оформување 
на социјални сервисни служби за поддршка на лицата со 
интелектуална попреченост и нивните семејства во местото 
на живеење.
 РЦПЛИП - ПОРАКА е првата организација на лица со 
попреченост која започнува со креирање на социјални услуги 
за своите членови и во моментов  има развиено мрежа од 
4 социјални клубови и 5 дневни центри за адолесценти и 
возрасни лица со интелектуална попреченост. Дневните 
центри на РЦПЛИП - ПОРАКА обезбедуваат поддршка на 
дневна основа, обука за усвојување и усовршување на 
вештини за самостојно живеење, работно-окупациони 
програми, образовни програми и социјални активности 
за лицата со интелектуална попреченост. Истовремено, 
дневните центри обезбедуваат поддршка на семејствата, 
преку опфаќање на нивните членови со интелектуална 
попреченост во еден период од денот, овозможувајќи 
на семејствата поуспешно семејно функционирање и 
можност за вработување на родителите, за зголемување на 
скромниот семеен буџет. 
 Во целиот процес на давање социјални услуги, 
РЦПЛИП – ПОРАКА се стекнува со значајни искуства и 
постигнување позитивни резултати кои се препознаени од 
меѓународни и домашни организации и институции, и за тоа 
е добитник на повеќе награди и признанија за квалитет на 
своите социјални услуги. Но, исто така, РЦПЛИП - ПОРАКА 
се соочува со големи предизвици во однос на одржливоста 
на својата мрежа на дневни центри и скоро четврт век ја 
застапува неопходноста од воспоставувањето на партнерски 
односи со државата во процесот на обезбедување сервисни 
служби, преку креирање на ефикасни механизми за 
плурализација на секторот на социјални услуги (вклучувајќи 
лиценцирање и финансирање на здруженијата кои нудат 
социјални  услуги). 
 Во таа насока, во 2019 година, РЦПЛИП – ПОРАКА 
го поддржа носењето на Законот за социјална заштита, 
кој воведе позитивни новини и можности за вклучување 
на здруженијата како даватели на социјални услуги. Но 
за жал, подзаконските акти (конкретно правилникот за 
социјални услуги на дневен престој за лица со попреченост) 
кои ги регулираат нормативите и стандардите за 
добивање лиценца  за дневен центар за возрасни лица 
со интелектуална попреченост, наместо да ги поттикнат и 
охрабрат здруженијата, истите го ограничуваат процесот на 
лиценцирање. Ова особено се однесува за условите кои се 
поставени во однос на просторните можности, опремата и 
кадрите кои се потребни за дневен центар за возрасни лица 
со интелектуална попреченост.      

Забелешки на РЦПЛИП - ПОРАКА во однос на Правилникот за 
начинот, обемот, нормативите и стандардите за давање на 
социјалните услуги на дневен престој, од аспект на лица со 

интелектуална попреченост 
1. Во однос на просторните можности, би сакале да 

напоменеме дека дневните центри на РЦПЛИП – 
ПОРАКА најчесто се оформени во општински простории 
кои се доделени  на РЦПЛИП – ПОРАКА на долгорочно 
користење, и истите се реновирани и адаптирани со цел 
да одговорат на потребите за успешно функционирање 
на услугата. Но, некои објекти на дневните центри на 
РЦПЛИП – ПОРАКА не можат да исполнат дел од условите 
кои се зададени во правилникот. Дел од примерите за 
тоа се: 

- Правилникот во член 29 предвидува дека дневниот 
центар треба да располага со сопствен паркинг 
простор, што едноставно не е можно, бидејќи како што 
напоменавме, РЦПЛИП – ПОРАКА просториите ги добива 
од општините и некои објекти немаат техничка можност 
за паркинг.

- Во член 31, правилникот ја одредува големината на 
просториите во фиксни квадратни метри, што не е 
соодветно, бидејќи големината треба да зависи од бројот 
на корисниците. Исто така, техничките карактеристики 
ограничуваат (на пр., подот да биде со еластична подлога, 
а во повеќето дневни центри на РЦПЛИП – ПОРАКА подот 
е со гранитни плочки кои се лесни за одржување).

- Правилникот одредува дека административните и 
економско-техничките простории мора да бидат одвоени 
простории (член 35 и член 36), што едноставно не е 
технички изводливо во некои од постоечките објекти на 
дневните центри. 

2. Во однос на потребната опрема (член 37 во правилникот), 
фиксното одредување на видот и бројот на опремата во 
дневните центри не е соодветно, бидејќи истото зависи 
од програмските содржини и од бројот на корисници 
(на пр., за различни работно-окупациони активности 
потребна е различна опрема. Исто така, одредувањето 
дека во трпезаријата треба да има 12 столици не е 
соодветно доколку има 20 корисници).

3. Во однос на условот за бројот на кадри кој е пропишан 
во правилникот, постои голема загриженост дека било 
кое здружение на граѓани би можел да го исполни.  
Причините за ова се следните: 

- Во член 39, одредбата дека на секои шест корисници 
треба да се обезбеди еден стручен работник и еден 
негувател е несоодветна кога станува збор за дневни 
центри за возрасни лица со интелектуална попреченост, 
кои во дневните центри се стекнуваат со вештини за 
самостојно живеење (можеби за детска возраст се 
потребни негуватели). Во дневните центри на РЦПЛИП – 
ПОРАКА не се ангажирани негуватели, туку само стручни 
работници кои одговараат за група од 5 до 8 корисници, а 
бројот на корисници во една група зависи од можностите 
и потенцијалите на корисниците. Дополнително, 
обврската да се обезбедат негуватели, непотребно ја 
оптоварува буџетската рамка, односно речиси двојно 
ги зголемува финансиските средства кои се потребни за 
редовно функционирање на еден дневен центар.  

- Во член 40, одредбата дека во центар за дневен 
престој за лица со попреченост треба да има и лице 
за чистење на просториите, како и дека во центар за 
дневен престој, во кој самостојно се приготвува храна за 
корисниците, треба да има и готвач, не соодветствува со 
целта на програмските активности на дневните центри 
за возрасни лица со интелектуална попреченост чија 

основна функција е осамостојување на корисниците. Во 
дневните центри на РЦПЛИП – ПОРАКА, корисниците се 
обучуваат како да одржуваат хигиена во просториите 
и самостојно да подготвуваат оброци и да ракуваат со 
кујнски апарати. 

 РЦПЛИП – ПОРАКА предлага да се спроведе 
ревизија на правилникот со вклучување на здруженија 
кои имаат искуство во давањето на дневни услуги, со цел 
истиот да овозможи: 
- Минимум реално остварливи стандарди кои ќе бидат 

неопходни да се исполнат од страна на секое здружение.
- Поголема флексибилност на критериумите и можност 

за диференцијација според целни групи, особено кога 
станува збор за дневни центри за различни групи на 
лица со попреченост, бидејќи не е соодветно истите 
стандарди да важат за различни групи (на пример, за 
возрасни лица со интелектуална попреченост и за деца 
со церебрална парализа).

- Поголема насоченост кон квалитетот на процесот на 
давање на услугата, согласно современите рамки за 
квалитет на социјални услуги, преку воведување на 
одредби кои ќе го регулираат индивидуалниот пристап 
и личното планирање, употреба на современи методи и 
техники за работа, како и вклучувањето на корисниците 
во процесот на планирање и давање на услугата.  

 Републичкиот центар за поддршка на лица со 
интелектуална попреченост – ПОРАКА, како и неговите 
сервисни служби секогаш се отворени за соработка, 
создавање нови партнерства и реализирање на заеднички 
активности со организации и институции чии програмски 
активности имаат допирни точки со оние на РЦПЛИП – 
ПОРАКА. 
 На почетокот на февруари се реализираше посета 
на основното училиште Јахја Кемал во Скопје. Дел од 
корисниците на дневните центри на РЦПЛИП – ПОРАКА 

Дневните центри на РЦПЛИП – ПОРАКА во Скопје и Радовиш го 
посетија основното училиште Јахја Кемал - Скопје

во Скопје и Радовиш имаа можност да се запознаат 
со образовните активности на ова основно училиште. 
Учениците од ова училиште заедно со нивниот ментор Ne-
griz Akbiyik, активно ги вклучија корисниците во различни 
образовни, спортски и рекреативни активности. Водени од 
мотото „Сите сме еднакви“ овие активности имаат за цел 
да ја подигнуваат свеста кај населението дека и лицата со 
интелектуална попреченост можат да бидат вклучени во 
образовниот систем и да ги покажат своите способности и 
таленти. 

Продолжува соработката на РЦПЛИП - ПОРАКА со образовни институции

Активности од членството на РЦПЛИП - ПОРАКА во ЕАСПД

Документ за позиција на ЕАСПД
Деловна способност и поддржано донесување одлуки

 Во март 2021 година, Европската комисија ја 
претстави Европската стратегија за правата на лицата со 
попреченост, нагласувајќи ги различните иницијативи што 
треба да се преземат во следните години. Стратегијата вели 
дека „(...) Законски препреки постојат особено за лица со 
интелектуална попреченост, психосоцијална попреченост 
или со проблеми со менталното здравје бидејќи на нив 
честопати им е ограничена или одземена деловната 
способност“ Во следните години, Европската комисија 
ќе се стреми да собира добри практики за поддржано 
донесување одлуки.  

 Деловна способност – правото да се носат одлуки 
и да се биде еднакво признаен пред законот – е суштински 
аспект во овој поглед, бидејќи се однесува на признавањето 
на способноста на лицето да носи одлуки и да практикува 
избор и контрола врз својот живот. Токму затоа ЕАСПД и 
нејзините членки со години се посветени на промовирање 
на признавањето на правото на деловна способност за сите 
лица со попреченост, во согласност со Конвенцијата на ОН 
за правата на лицата со попреченост, и на унапредување 
на имплементацијата на поддржаното донесување одлуки, 
оддалечувајќи се од режимите на старателство и пристапите 
на заменско донесување одлуки.
 Врз основа на знаењата, искуството и експертизите 
на нашето членство, ЕАСПД го разви овој документ со 3 
главни цели:

1. Подигнување на свеста за правото на деловна 
способност за лицата со попреченост;

2. Барање до државите и Европската унија да дадат 
приоритет на активностите за поддршка на лицата 
со цел тие да го практикуваат правото на деловна 
способност;

3. Обезбедување насоки за обезбедувачите на сервисни 
служби како да ги зајакнуваат и оспособуваат лицата за 
практикување на ова право.

Деловна способност и поддржано донесување 
одлуки

 Деловната способност е вродено право, дадено на 
сите лица. Се состои и од способност да се поседуваат права 
(правна положба) и од капацитетот за нивно практикување 
(правно застапување). 
 Сепак, повеќето од правните рамки тежнеат да ги 
разликуваат овие две, признавајќи ја правната положба на 
лицата со попреченост (нивниот капацитет да поседуваат 
права), но не и нивната капацитет да ги практикуваат овие 
права (правно застапување). На пример, во некои случаи, 
лицата со попреченост може правно да им се дозволи да 
имаат сопственост врз имот, но не и да раководат со имотот, 
како и да го продаваат. 

 Конвенцијата на ОН за правата на лицата со 
попреченост, особено нејзиниот член 12 јасно потврдува 
дека лицата со попреченост имаат право да бидат 
признаени како лица пред законот и државите членки ќе 
признаат дека лицата со попреченост уживаат деловна 
способност на еднаква основа со другите во сите аспекти од 
животот. Ова јасно повикува на промена на парадигмата 
од „заменски режими на донесување одлуки“, како што е 
старателството, кон ситуации кои гарантираат дека лицата 
со попреченост можат да носат сопствени одлуки и да ги 
уживаат своите права („поддржано донесување одлуки“).
 Членот 12 од Конвенцијата на ОН за правата на 
лицата со попреченост исто така вели дека на лицата со 
попреченост понекогаш може да им треба поддршка во 
практикувањето на нивната деловна способност. Токму 
затоа, обврска на државите членки е да им обезбедат на 
лицата со попреченост пристап до потребната поддршка за 
да можат самите да носат одлуки кои имаат правен ефект. 
Ваквата поддршка мора да ги почитува правата, волјата 
и преференците на лицата со попреченост и никогаш не 
треба да претставува замена за донесување одлуки.. На 
крај, членот 12 бара да  се воведат соодветни и ефективни 
заштитни мерки со цел да се практикува деловната 
способност. Тие треба да овозможат дека мерките за 
олеснување на поддржаното донесување одлуки не се 
злоупотребуваат, во согласност со меѓународните закони за 
човекови права. 

Од заменско до поддржано донесување одлуки

 Имајќи го предвид кажаното погоре, што 
претставува поддржано донесување одлуки и како тоа се 
разликува од заменското донесување одлуки?
 Во заменското донесување одлуки, лицето со 
попреченост може да се смета за неспособно да носи 
одлуки за себеси, па се назначува заменско лице кое ќе 
делува во име на лицето со попреченост, носејќи одлуки 
во „најдобар интерес“ за лицето.

 При заменското донесување одлуки, лицата не го 
избираат својот старател и на тој начин едно лице може да 
биде назначено против својата волја, преку формален или 
неформален процес, каде што:
• Според закон лицето е назначено да биде „старател“ на 

одредено лице. Па оттука, законските старатели можат 
да носат некои или да ги носат сите одлуки за лицето, што 
може и честопати се случува тоа да биде без претходна 
консултација со самото лице. Ова значи дека на лицето 
му е одземена можноста да носи законски ефективни 
одлуки и да има контрола врз сопствениот живот, со што 
му се одзема деловната способност. 

• Заменското донесување одлуки може да се случи и 
неформално т.е. членови од семејството или пријатели 
системски да ги преземаат сите одлуки за лицето, 

вклучително и многу едноставни избори за секојдневните 
активности, исхрана и облека, како и одлуки за тоа 
каде, како и со кого да живее, за сексуални и интимни 
врски, образование, вработување, здравствена заштита, 
ракување со пари и законски избори. Ова се случува во 
јасна спротивставеност со Конвенцијата на ОН за правата 
на лицата со попреченост.

 Од друга страна, во поддржаното донесување 
одлуки лицата ја задржуваат деловната способност и, 
наместо старателите, тие имаат поддржувачи кои ги 
оспособуваат да носи сопствени одлуки. 
Поточно, во поддржаното донесување одлуки:
• Лицето со попреченост може да избере едно или повеќе 

лица во кои има доверба за да го поддржуваат во 
носењето лични, финансиски и правни одлуки. 

• Наместо одлучување врз основа на „најдобриот 
интерес“ за лицето, приматот е даден на „волјата и 
преференците“,  почитувајќи ја нивната автономија 
и правото на одлучување, без разлика на неговата/
нејзината попреченост. Овој пристап го почитува 
достоинството и еднаквоста на лицата со попреченост 

и прифаќа дека, како и сите други, тие имаат уникатни 
преференци, желби и вредности кои треба да се земат 
предвид. Покрај тоа, овој пристап се оддалечува од 
патерналистичкиот кој историски наназад ги третирал 
лицата со попреченост како пасивни субјекти, со одлуки 
донесени за нив без нивно учество.

• Мора да се гарантира најдобрата интерпретација 
на волјата и преференците на лицето, дури и во 
предизвикувачки ситуации, како оние кои ги вклучуваат 
лицата со големи и сложени потреби за поддршка. Клучот 
за постигнување на оваа цел – и со тоа да се избегне 
заменското донесување одлуки – е во императивниот 
развој и прифаќање на дополнителни алатки и 
методологии скроени да им помогнат на поддржувачите 
во овие ситуации. Од суштинско значење е да се утврди, 
како предуслов за обезбедувачите на сервисни служби, 
тие постојано да ги користат овие методологии пред 
самостојно да ја толкуваат волјата на лицето. Доколку 
овие алатки не се користат активно за одреден случај, не 
може да се смета дека е направен секој можен напор за 
да се разберат желбите и преференците на поединецот. 

Насоки за националните креатори на политики за да 
се осигура правото на деловна способност и еднакво 
признавање пред законот

 Начелото за целосна деловна способност е утврдено 
со членот 12 од Конвенцијата на ОН за правата на лицата 
со попреченост, па поради тоа од државите потписнички 
се бара да развијат сеопфатен систем за поддржано 
донесување одлуки и мерки за заштита за сите лица со 
попреченост.
 Развивањето и усвојувањето на законски реформи 
со кои се укинува заменското донесување одлуки и 
воспоставување на поддржано донесување одлуки е 
првиот суштински чекор што е потребен за да се гарантира 
признавањето и почитувањето на правото на деловна 

ЗАМЕНСКО ДОНЕСУВАЊЕ ОДЛУКИ ПОДДРЖАНО ДОНЕСУВАЊЕ ОДЛУКИ

Во спротивност со Конвенцијата на ОН за правата на 
лицата со попреченост

Во согласност со Конвенцијата на ОН за прават на лицата 
со попреченост)

Некои лица го имаат правото самите да ги носат сите 
одлуки, а други не

Секој има право да носи одлуки во секое време, 
вклучително и одлуки за тоа дали да се користи 
поддршка/каков вид на поддршка да се користи во 
носењето одлуки

Лицата со интелектуална и психосоцијална попреченост 
и лица со проблеми со менталното здравје немаат 
капацитет/способност да носат сопствени одлуки

Лицата со интелектуална и психосоцијална попреченост, 
лицата со проблеми со менталното здравје се сметаат 
дека се способни да носат одлуки за нив самите, со 
прилагодувања и/или помош од нивните поддржувачи, 
доколку тоа го сакаат

Проценување на дефицитите во менталниот капацитет 
(способност да се носат одлуки)

Истражување на видот и нивото на поддршка што може 
да е потребна за да се носат одлуки

Најдобар интерес (каде други одредуваат што е 
најдобрата одлука или текот на акција за лицето)

Волјата и преференците (каде што сите одлуки ги носи 
лицето врз основа на сопствената волја и преференци, и 
се применува најдоброто толкување на неговата волја и 
преференци, каде што и покрај значителните напори, не 
е можно да се одреди нивната волја и преференци)

способност за лицата со попреченост. 
 Системот за поддржано донесување одлуки се 
состои од различни опции за поддршка кои предност 
даваат на волјата и преференците на лицето и ги почитуваат 
човековите права. Следи листа на клучни одредби со кои ќе 
се овозможи усогласување со членот 12 од Конвенцијата:
• Поддржаното донесување одлуки мора да е на 

располагање за сите, без разлика на потребниот 
интензитет за поддршка;

• Обезбедувањето поддршка за вршење проценки на 
деловната способност не треба да биде медицински 
ориентирана и заснована на менталниот капацитет, 
вештините за донесување одлуки или попреченоста на 
лицето;

• Поддршката мора да се заснова на волјата и 

преференците на лицето, а не на нивните перципирани 
најдобри интереси;

• Сите процеси поврзани со деловната способност и 
поддршката во практикувањето на деловна способност 
треба да вклучат мерки за заштита за да се осигури дека 
се почитуваат волјата и преференците на лицето;

• Мора да се воспостават мерки за заштита за трети лица 
за да се избегнат случаи кога лицето за поддршка не 
постапува во согласност со волјата и преференците на 
лицето кое го поддржува;

• Лицето за поддршка треба да е правно/законски 
признаено, избрано од лицето на кое му е потребна 
поддршка, кое пак треба да ја има можноста да ја прекине 
поддршката или да го промени лицето за поддршка во 
секое време;

• Начинот на комуникација на лицето или неговите 
финансиски ресурси не смеат да претставуваат пречка за 
добивање поддршка во донесувањето одлуки;

• Добивањето поддршка во донесувањето одлуки не 
треба да се користи како оправдување за ограничување 
на други основни права;

• Државите мора да го олеснат креирањето на  поддршка 
кога лицата се изолирани и немаат пристап до поддршка 
во заедницата. 

 Важно е да се потенцира дека поддржаното 
донесување одлуки треба да обезбеди заштита за сите 
права, како што се правата поврзани со автономијата, да 
се избира каде и со кого да се живее, правото на слобода 
од злоупотреба и малтретирање, меѓу другото, притоа 
избегнувајќи преголемо регулирање на животот на лицата 
со попреченост.
 Со цел да биде ефективна и во согласност со 
Конвенцијата на ОН за правата на лицата со попреченост, 
секоја законска реформа треба да ги зема предвид 
следните елементи:
1. Замена на проценките за ментална способност со 

обезбедување поддршка за практикување на деловната 
способност.

2. Обезбедување поддршка при практикување на 
деловна способност, вклучително и мерки поврзани со 
универзалниот дизајн и пристапност.

3. Усвојување на пристап за ко-продукција.
4. Вклучување на соодветни и ефективни мерки за 

заштита и механизми за известување за да се спречи 
злоупотреба во согласност со меѓународниот законик 
за човекови права. 

5. Развојот и промоција на обуки и активности за 
подигнување на јавната свест за да се овозможи 
промена во менталниот склоп и во практиката.

6. Промоција на само-насочена поддршка за понатамошно 
зајакнување во постигнувањето на правото на лицата со 
попреченост да носат одлуки и да имаат контрола врз 
сопствениот живот. 

Препораки за креаторите на политики во ЕУ

 ЕУ има неколку инструменти на располагање за 
да ги поддржи земјите членки во нивните напори да го 
остварат правото на лицата со попреченост на деловна 
способност и еднаквост пред законот, и покрај фактот дека 
ова е надлежност која е на самите земји членки.
Во таа насока, ЕАСПД ги дава следните препораки:

1. Зголемување на напорите со користење на постојните 
иницијативи на Европската комисија, вклучени во 
Стратегијата за правата на лицата со попреченост, да:
• Се нагласи важноста и итноста до земјите членки за 

законски реформи за враќање на деловната способност 
на лицата со попреченост и утврдување на шеми за 
поддржано донесување одлуки и други алтернативни 
опции за поддршка кои не ја ограничуваат нивната 
способност да делуваат (на пр., управување со имот). 
Насоките кон земјите членки кои препорачуваат 
подобрувања за да им се овозможи на лицата кои имаат 
потреба од грижа и поддршка да живеат самостојно 
во заедницата и Европската рамка за извонредност на 
социјалните сервисни служби се водечки иницијативи 
кои можат дополнително да дадат поддршка кон оваа 
цел.

• Се спроведе истражување низ ЕУ за политиките и 
практиките за да се идентификуваат добри практики 
за поддржано донесување одлуки, но и за состојбата 
во различните земји околу реформите и практиките 
релевантни за деловната способност и поддржаното 
донесување одлуки за лицата со попреченост.

• Се поддржи собирањето на тестирани алатки што би се 
користеле од професионалци за да се зајакнат лицата 
со попреченост во изразување на избор, глас и контрола 
врз сопствените животи и сите одлуки кои влијаат врз 
нивниот живот.

• Се организираат заеднички сесии за учење со членките 
на платформата за попреченост околу реформите за 
деловна способност.

• Се развиваат насоки/препораки за деловна способност 
и поддржано донесување одлуки, пропратено со 
развивање на насоки за земјите членки околу пристапот 
до правда.

2. Да се осигура дека државите потписнички се консултираат 
со и активно ги вклучуваат лицата со попреченост, во 
согласност со членот 4.3 од Конвенцијата на ОН за правата 
на лицата со попреченост, додека имплементираат законски 
и политички реформи во оваа област.
3. Проширување на центрите за знаење – како што е 
споменато во Стратегијата на ЕУ за грижа – под Хоризонт 
Европа партнерството „Трансформирање на здравјето 
и грижата“ за да се олесни преносливоста на знаења и 
добри практики и да делуваат како форум за размена за 
претставниците на државите членки и други релевантни 
актери.
4. Овозможување на сегашни и нови инструменти за 
поддршка на земјите членки во нивните реформи за 
деловна способност и поддржано донесување одлуки. 
Инструментот за техничка поддршка е еден пример кој 
може да се користи за оваа цел.
5. Да се забрза усовршувањето и доусовршувањето на 
постојната работна сила во социјалните сервисни служби. 
За поддршка на оваа цел може да се користат програмите 
Еразмус+ и Европскиот социјален фонд плус.
6. Поддршка на развојот на обуки и кампањи за подигнување 
на јавната свест за поддржаното донесување одлуки 
преку програмата Граѓани, еднаквост, права и вредности. 
Обуките може да се обезбедат преку ВЕТ програмите 
(програмите за стручно образование и обука), програми 
за доживотно учење и високообразовни институции кои 
можат да го зголемат практичното знаење на сегашните и 
идните професионалци во социјалниот сектор. 

Дневен центар на РЦПЛИП – ПОРАКА во Радовиш

 Во дневниот центар на РЦПЛИП – ПОРАКА во 
Радовиш редовно се спроведуваат сите предвидени 
програмски активности за развивање на вештините 
за самостојно живеење на корисниците. Покрај овие 
редовни активности, се реализираат и низа работилници 
и активности поврзани со значајни празници или датуми, 
како и активности со соработниците на дневниот центар. 
Божиќните празници донесоа нови пријатели на дневниот 
центар кои донираа финансиски средства со намена да се 
искористат за едукативни работилници, како и опрема која 
ќе помогне во усвојувањето на практичните вештини. 
 На почетокот на февруари, дел од корисниците 
на дневните центри на РЦПЛИП – ПОРАКА во Радовиш 
и Скопје беа во посета на Yahya Kemal Elementary school 
во Скопје. Тие имаа можност да се запознаат, но и да 
учествуваат во различните активности кои се спроведуваат 
во училиштето. И оваа година, г-дин Николајчо Николов, 
долгогодишниот поддржувач на ЦПЛИП – ПОРАКА Радовиш 
и на дневниот центар, го прослави својот роденден заедно 
со корисниците на дневниот центар, на кои покрај вкусната 
закуска им подари и финансиски средства. Корисниците, 
пак, возвратија со прекрасен подарок од рачно изработено 
дрво во форма на срце на чии гранки во форма на срциња се 
напишани сите имиња на корисниците на дневниот центар. 
Продолжи и соработката со ООУ „Никола Карев“, па на 26-ти 
февруари во посета на дневниот центар беа ученици од ова 
училиште, заедно со директорот и дел од наставниот кадар. 
Поводот за посетата бил инициран од самите ученици. 
Тие, во договор со нивните наставници решиле собраните 
финансиски средства од одржаниот маскенбал да ги 
пренаменат за корисниците во дневниот центар.  На 29-ти 
февруари, благодарение на одличната соработка со ООУ 
„Никола Карев“, корисниците на Дневниот центар заедно 
со нивните родители реализираа продажба на мартинки и 
изработки кои претходни ги изработуваа. 

 На мартовскиот базар кој се организираше од 
страна на ООУ „Крсте Петков Мисирков“ и ООУ „Никола 
Карев“, на 1-ви март, корисниците повторно имаа можност 
да ги претстават своите рачни изработки и да ги продаваат 
за симболични суми. Собраните средства и од овој базар ќе 
бидат наменети за функционирањето на дневниот центар. 
На 4-ти март во просториите на дневниот центар за прв пат 
се реализираа две работилници со ученици од ООУ „Кирил 
и Методиј“ од с. Ораовица. Првата работилница беше 
изработка на осмомартовски честитки и цвеќиња. Втората 
работилница беше подготовка на мафини и декорирање 
на истите кои се дегустираа потоа како вистинско слатко 
задоволство. На 6-ти март се реализираше продажба на 
ланчиња и обетки изработени од корисниците на дневниот 
центар во детската градинка „Ацо Караманов“ од страна на 
дел од корисниците и нивните родители по повод 8 март 
ден на жената. Повторно, собраните средства се наменети 
за функционирање на дневниот центар. На 7-ми март во 
просториите на дневниот центар се одржа работилница 
со волонтерите на ОО на Црвен Крст од Радовиш по повод 
8 Март, денот на жената. Волонтерите на Црвен крст им 
помогнаа на корисниците да изработат осмомартовски 
честитки за своите мајки, но и цвеќиња и честитки кои ќе ги 
подаруваат на случајни минувачки низ градот. 
 На 8-ми март во посета на дневниот центар беше 
раководниот тим на Рудникот Бучим, кој како општествено 
одговорна фирма покажа дека и на овој ден води грижа за 
девојките со попреченост и нивните мајки подарувајќи им 
прекрасни подароци како знак на внимание и стимул на 
сите одговорни во општеството и да бидат дел од нивната 
борба за еднаквост и рамноправност. Исто така на овој ден 
дел од корисниците на Дневниот центар имаа можност 
да бидат вклучени во хумана акција на волонтерите на 
Црвен крст да подаруваат цвеќиња на припадничките на 
понежниот пол низ градот како случајни минувачи или да 
посетат институции во кои раководните позиции ги држат 
токму жените. 

Дневен Центар на РЦПЛИП – ПОРАКА во Прилеп

 Програмските активности во дневниот центар на 
РЦПЛИП – ПОРАКА во Прилеп во изминатиов период се 
реализира непречено. Покрај редовните активности за 
усвојување и унапредување на вештините за самостојно 
живеење на корисниците, се реализираа и низа активности 
со надворешни соработници. Па така, во месец јануари и 
февруари во соработка со наставничката по англиски јазик 
Вера Попоска се одржаа седум едукативни работилници 
прилагодени за повторување и учење на просториите и 
предметите во домот, за роднини и роднински врски и 
работилници за опис на физичкиот изглед. Истите беа 
реализирани со помош на сликовни картички и илустративни 
постери, а корисниците имаа можност активно да го 
вежбаат и збогатуваат речникот со зборови на македонски 
и англиски јазик. Како надополнување на овие работилници 
се одржа и тематска работилница за сегашно, минато и 
идно време кај глаголите во која беа вклучени ученици од 
СОУ „Ѓорче Петров”.                   
 Во февруари, во соработка со ученици од СОУ „Ристе 
Ристески- Ричко” и нивните професори во просториите 
на дневниот центар се реализира еднодневна заедничка 
ликовна работилница – сликање на платно. Во текот на 
месец февруари во соработка со родител на корисник се 
одржаа и две работно – окупациони работилници на кои 
беа изработени две дрвени полици, кои во иднина ќе го 
красат просторот на дневниот центар. 
 Почетокот на месец март традиционално го 
одбележавме со плетење на мартинки, притоа оваа 
година активноста се реализира со помош на учениците  
од СОУ „Ѓорче Петров”. Во текот на истиот ден  членови од 
здружението „Преродба” го посетија дневниот центар и на 
корисниците им подарија мартинки во знак на пријателство 
.Денот на жената осми март, беше одбележан со посета 
од учениците од  СОУ „Ѓорче Петров” и учениците од СОУ 
„Ристе Ристески - Ричко” кои на корисничките им подарија 
цвеќиња. Во знак на почит кон жената, во текот на денот се 
реализира и активност за подарување рачни изработки на  
дел од нашите соработници. 

Дневни центри на РЦПЛИП – ПОРАКА во Скопје

 Изминатиов период активностите во дневните 
центри на РЦПЛИП – ПОРАКА во Скопје се реализираа 
согласно предвидените програмски активности. Кон крајот 
на месец јануари, како резултат на обновената соработката 
со СРЦ „Борис Трајковски“, корисниците од двата дневни 
центри на РЦПЛИП – ПОРАКА во Скопје имаа  можност да 
се рекреираат, односно да куглаат во кугланата и да лизгаат 
на лизгалиштето. Корисниците од двата дневни центри 
на РЦПЛИП - ПОРАКА во Скопје заедно со корисниците 
од дневниот центар на РЦПЛИП – ПОРАКА во Радовиш 
имаа можност за заедничко дружење и работилница 
со учениците од ПСУ „Јахја Кемал“ во Скопје. Тие имаа 
можност да се запознаат, но и да учествуваат во различните 
активности кои се спроведуваат во училиштето. Соработката 
со ова училиште продолжи и понатаму. Група ученици 
учествуваа во работилница која се одржа на почетокот на 
март во просториите на дневниот центар во Капиштец. 
На работилницата сите заедно изработуваа мартинки, 
а корисниците имаа можност и да претстават дел од 
активностите кои ги реализираат во дневниот центар. 
 Во текот на февруари, а на покана на 
Министерството за труд и социјална политика, корисниците 
на дневните центри зедоа учество на меѓународниот 
кулинарски натпревар CUPI’S SPOON кој го организираше 
организацијата UNUO од Хрватска. Подготовките за 
натпреварот се реализираа под менторство на Шеф Марк Де 
Јонг, кој осмисли традиционални македонски рецепти, но со 
дополнителни несекојдневни вкусови. На 27-ми февруари 
во дворот на Католичката катедрала во Скопје се одржа 
кулинарскиот натпревар на кој учесниците од дневните 
центри беспрекорно ги презентираа своите рецепти. 
 На почетокот на месец март беше реализирана 
заедничка кулинарска работилница помеѓу корисниците 
од двата дневни центри на РЦПЛИП – ПОРАКА во Скопје 
и ученици од СУГС „Лазар Танев“ во дневниот центар во 
Капиштец. На работилницата беше подготвена проја со 
додатоци и благ десерт,. На крајот од работилницата сите 
имаа можност да ги дегустираат подготвените рецепти. 

 Во текот на месец март беше реализирана и 
заедничка работилница со г-ѓа Линда Трајковска, професор 
и фотограф. На работилницата корисниците од двата 
дневни центри беа запознаени со терминот фотографија, 
како се користи фотоапарат, а дел од нив имаа можност 
и да фотографираат, а потоа и да ја видат фотографијата 
што ја направиле. Во текот на месец март се реализираа 
градинарски активности во Зелена Арка – Бостание, а на 
една од нив присуствуваше и г-ѓа Линда Трајковска која 
имаше можност да го види местото и да ги фотографира 
корисниците како работат во леата. Во текот на изминатите 
месеци корисниците од двата дневни центри на РЦПЛИП 
– ПОРАКА во  Скопје континуирано собираа и рециклираа 
пластични амбалажи на вендинг машини.

Дневен центар на РЦПЛИП – ПОРАКА во Штип

 Активностите во дневниот центар на РЦПЛИП 
– ПОРАКА во Штип редовно се реализираат согласно 
предвидените програмски активности. Покрај овие 
секојдневни активности се реализираа и низа креативни 
работилници. Дел од нив беа посветени на теми кои 
се однесуваа на одбележување на позначајни верски и 
државни празници во нашата земја. На 6-ти јануари дел 
од корисниците зедоа активно учество во подготовките 
на Бадниковата поворка која традиционално се одржува 
во 60 града и населени места во Републиката со цел 
возобновување на песните и обичаите кои се практикуваат 
по повод големиот Христијански празник Божиќ. На големиот 
ден корисниците заедно со своите родители старатели 
учествуваа во поворката како предводници. На 18-ти јануари, 

по повод празникот Богојавление, корисниците на дневниот 
центар го посетија храмот Св.Петка. Тие имаа можност да 
го слушнат преданието за овој празник од свештено лице и 
да се запознаат со значењето на празникот. На почетокот од 
месец јануари, па иницијатива на родител на долгогодишен 
член на ЦПЛИП – ПОРАКА Штип, се договори соработка 
за настан кој таа ќе го спроведува по повод Светскиот ден 
на Даунов синдром. На настанот ќе учествуваат дел од 
корисниците на дневниот центар на РЦПЛИП – ПОРАКА во 
Штип, заедно со ученици од ООУ „Гоце Делчев“. За таа цел, 
во просториите на дневниот центар, два пати неделно. се 
одржуваат подготовки за настанот.  
 На почетокот на месец февруари, поточно на 4-ти 
февруари, корисниците на дневниот центар учествуваа на 
мултимедијален настан организиран од НУ – УБиблиотека 
„Гоце Делчев“, по повод 152 години од раѓањето на Гоце 
Делчев. На 8-ми февруари, корисниците на дневниот 
центар беа на едукативна прошетка низ градот со цел да се 
запознаат со позначајни градби, како и културни и верски 
знаменитости. Ги посетија ЗОО Градината во Штип, паркот 
„Кртеќе“ и црквата Св.Гаврил. Во текот на месец февруари 
течеа и подготовките за кулинарскиот натпревар CUPI’S 
SPOON на кој учествуваа тројца претставници на дневниот 
центар. Подготовките беа под менторство на Шеф Марк Де 
Јонг, а на 27-ми февруари корисниците имаа можност и да 
ги покажат своите кулинарски вештини на овој натпревар 
кој се одржа во Скопје. На 8 Март се одржа креативна 
работилница по повод меѓународниот ден на жената со 
поддршка од претставнички од детските градинки „Вера 
Циривири – Трена“ и „Астибо“, како и од Факултетот за 
образовни науки при Универзитетот „Гоце Делчев“.

Социјален клуб на РЦПЛИП – ПОРАКА во Виница

 Во социјалниот клуб на РЦПЛИП – ПОРАКА во 
Виница активностите редовно се реализираат според 
предвидената програма за работа. Во изминатиот период 
дел од активностите беа насочени кон разговори за 
значењето на Новогодишните и Божиќните празници, а 
се реализираа и креативни работилници на овие теми, на 
кои корисниците изработија интересни ракотворби. Исто 
така, се реализираа и работилници на кои се говореше на 
теми поврзани со зимата, а и за вирусите и бактериите во 
зимскиот период и како да се заштитиме од нив. Дел од 
работилниците во социјалниот клуб беа посветени и на 
верските празници Св.Трифун и Св.Валентин. По повод 
Св.Трифун се изработуваа честитки со мотиви на винова 
лоза и грозје, а по повод Св.Валентин се изработуваа 
цртежи на тема љубов. Следеа и работилници за изработка 
на мартинки, како и креативни работилници за изработка 
на цвеќиња, букети и украси од различни материјални по 
повод меѓународниот ден на жената. Воедно, редовно се 
реализираа и активностите за усвојување на когнитивни, 
социјални и практични вештини.  

Социјален клуб на РЦПЛИП – ПОРАКА во Битола

 Социјалниот клуб на РЦПЛИП – ПОРАКА во Битола, и 
во изминатиот период редовно ги реализира програмските 
активности. На почетокот на годината, активностите беа 
насочени кон одбележување на верските празници Божиќ 
и Василица. Дел од корисниците на социјалниот клуб 
учествуваа на Бадниковите поворки со свои изработени 
бадникови ѕвезди. По повод празниците во посета на 
Социјалниот клуб беа членови на УЖ ВМРО, Ветерани 
ВМРО, кои имаа можност директно да се запознаат со 
активностите на оваа сервисна служба. Се реализираа и 
неколку креативно-едукативни работилници на кои се 
креираа слики на платно со мотиви од годишните времиња. 
Исто така, се спроведоа и неколку работилници за изработка 
на хартиени цветови и честитки по повод 8 Март, денот на 
жената, кои корисниците ќе ги подарат на своите мајки. Со 
ученици од ООУ „Тодор Ангелевски“ се спроведе креативно-
инклузивна работилница на која, исто така, се изработуваа 
украси на тема меѓународниот ден на жената. На 3.2.2024 
година се одбележа и јубилејот 40 години активно делување 
на ЦПЛИП – ПОРАКА Битола. По тој повод се реализираше 
и музичка работилница со Стефанија Милевска Враниќ од 
Анастасија центар – Битола, на која покрај музицирањето се 
пишуваа и пораки за недискриминација.  

Социјален клуб на РЦПЛИП – ПОРАКА во Струмица

 Социјалниот клуб на РЦПЛИП – ПОРАКА во 
Струмица на почетокот на јануари реализираше активности 
околу Божиќните празници. Во текот на јануари во посета 
на социјалниот клуб беа претставници на Здружението 
на граѓани „Самаританска торба“ кои на корисниците им 
подарија пригодни подароци. Исто така, социјалниот клуб 
го посетија и претставници од Фондацијата „Елеуса“ кои, 
покрај божиќните подароци за корисниците, поминаа со 
нив и време во дружба. 
 На 9-ти јануари, корисниците на социјалниот 
клуб, на покана на сопственикот на Етно ресторанот „Кај 
Виктор“ присуствуваа на третиот по ред традиционален 
Божиќен ручек, каде се дружеа и забавуваа со корисници 
и претставници на други здруженија од Струмица. На 13-ти 
јануари, во просториите на социјалниот клуб традиционално 
се организираше забава по повод Василица (Стара Нова 
Година) и се делеше лепче со париче. Корисниците, заедно 
со своите родители се забавуваа со караоке забава, играа 
ора и пееја песни во празнична Божиќна атмосфера. 
 На почетокот на февруари се спроведоа неколку 
креативни работилници по повод празниците Св.Трифун 
и Св. Валентин. Во текот на работилниците се изработуваа 
најразлични декоративни предмети со мотиви на винова 
лоза и љубовта. 
 Исто така, се спроведоа и неколку работилници на 
кои се изработуваа карневалски маски по повод Струмичкиот 
карневал кој секоја година традиционално се организира во 
деновите околу верскиот празник Прочка.    
 Кон крајот на февруари и почетокот на март се 
спроведоа и работилници за изработка на 8-мо мартовски 
честитки, како и најразлични други декорации и изработки 
по повод 8 март.     

Организацијата од Загреб – Хрватска е организатор на меѓународниот гастро натпревар за лица соUNUO

попреченост , чија цел да се зголеми видливоста и да се зголемува свеста за способноститеCUPI'S SPOON

на лицата со попреченост. Натпреварот годинава ќе се одржува во 40 земји во Европа, а во нашата

држава се одржа на 27 февруари 2024 година во дворот на католичката катедрална парохија Пресвето

Срце Исусово во Скопје.

Учество на на меѓународен кулинарски натпревар

за лица со попреченост CUPI'S SPOON

Учество на на меѓународен кулинарски натпревар

за лица со попреченост CUPI'S SPOON

На овој натпревар учествуваа и корисници на дневните центри на РЦПЛИП – ПОРАКА од Скопје и Штип.

Тие, во изминатиот период, се подготвуваа под менторство на Шеф Марк Де Јонг креирајќи интересни

рецепти. На денот на натпреварот, шесте корисници успешно се претставија на кулинарскиот натпревар.

Секој од нив беспрекорно го подготви и презентираше својот рецепт, а жири комисијата беше

презадоволна од нивните кулинарски креации.

Горди сме на целиот труд и посветеност на нашите корисници и им честитаме за беспрекорните

презентации под менторство на нашиот пријател и поддржувач Шеф Марк.

Март 2024 г.


